
SANTIAGO DE c-nz':::s[-)r?mvﬂmnﬂ YOPOBo D. Miguel A Delgado Gonzélez,
Data: 06/03/202013:59.23 Plataforma en Defensa del Sector
SAIDA 3132/20 Maritimo  Pesquero de  Galicia
(PLADESEMAPESGA)
C/luan castro Mosquera 28, 22 Dcha
15.805 A Corufia

Reclamante:D. Miguel Angel Delgado Gonzélez
Expediente. N2 RSCTG 182/2019
Correo electronico: director@xornalgaliciasur.com

ASUNTO: Resolucién da Comisidn da Transparencia de Galicia na reclamacién presentada
ao amparo do artigo 28 da Lei 1/2016, do 18 de xaneiro, de transparencia e bo goberno.

Vista a reclamacion presentada por D. Miguel A. Delgado Gonzalez, en representacidn da
Plataforma en Defensa del Sector Maritimo Pesquero de Galicia (PLADESEMAPESGA), que tivo
entrada no Rexistro do Valedor do Pobo o 13 de decembro de 2019, e considerando os
antecedentes e fundamentos xuridicos que se especifican a continuacién, a Comisién da
Transparencia na sesion celebrada o dia 3 de marzo de 2020, adopta a seguinte resolucidn:

ANTECEDENTES

Primeiro. D. Miguel Angel Delgado Gonzélez en representacion da Plataforma en Defensa del
Sector Maritimo Pesquero de Galicia (PLADESEMAPESGA), presentou, mediante escrito que
tivo entrada no Rexistro do Valedor do Pobo 0 13 de decembro de 2019, unha reclamacién
contra Resolucion da Fundacién Pablica Galega Camilo José Cela do 22 de novembro de 2019,
pola gue se estima parcialmente a sia solicitude de acceso d informacién pliblica obtencién
de copia da documentacion correspondente ds subvencions e axudas publicas, orzamentos,
contas anuais e os informes de auditoria de contas e de fiscalizacion, actas de aprobacién das
contas pola xunta xeral, retribucidns, acordos e actuacions referidas a preitos, informe de
financiamento das campafias e recursos dedicados para publicidade, inscricion da Fundacidn
no rexistro, acta constitutiva, nomeamentos e cesamentos, estatutos de cargos e
identificacion das persoas fisicas que os representan, identificacién dos membros que
integran o Consello de administracién da Fundacién, contas bancarias, contratos ou convenios
da Fundacion e a Xunta de Galicia e contrato servizo informético da web.

O escrito vifia acompafiado de copia da resolucién impugnada e de copia da Lei 19/2013, do
9 de decembro, de transparencia, acceso a informacion piblica e bo goberno, da Directiva

(Unién Europea) 2019/1937, relativa as persoas que informen sobre infracciéns do dereito da
Unidn. Con data do 16 de decembro o interesado remitiu documentacién complementaria.

Segundo. Con data 20 de decembro de 2019 déuselle traslado da documentacion achegada
polo reclamante & Fundacién Camilo José Cela para que, en cumprimento da normativa de
transparencia, achegase informe e copia completa e ordenada do expediente.

A recepcion da solicitude pola entidade foi o 26 de decembro de 20189.

Terceiro. Con data 16 de xaneiro de 2020 a Fundacion Camilo José Cela contesta a peticién
remitindo o informe e copia da solicitude presentada.

A Fundacién manifesta no seu informe que carece dos medios técnicos necesarios para
extraer a informacion dado que parte da informacidn require actividade de andlise ou
interpretacion e debe elaborarse expresamente para atender a solicitude accedendo a
informacién contida en cada expediente e carece dunha base informatica da que poder obter
os datos co que precisa unha procura manual en relacién a expedientes arquivados ou se refira
a un lapso temporal moi amplo.

Considera a Fundacién que deben inadmitirse, por tratarse de solicitude de acceso a
informacion manifestamente repetitivas ou de cardcter abusivo a solicitude referida ao listado
de contas bancarias ou outros bens, con copia do extracto e tarxetas, teléfonos mabiles.

A Fundacidn carece de informacion referida as retribucions percibidas pola Patroa, Director e
cargos de confianza, asesores, cargos € vogais, xa que non se devengan soldos, dietas,
remuneracions ou calquera outro tipo de complemento econdmico aos membros dos érganos
de goberno, non existen acordos e actuaciéns encargadas ao gabinete xuridico para preitos
dos responsables, non se financiaron campafas de publicidade da Fundacion, non existen
actas, rexistros ou ordenes nas gque se negan os dereitos informativos e peticions de
informacion publica existentes.

Respecto do contrato do servicio informatico da Web, inférmase que a paxina Web da
Fundaciéon é un Blog gratuito de Wordpress, creado e xestionado integramente polos
traballadores da Fundacién dende o ano 2013 polo que non supdn custo algun para a

institucion.

Respecto dos actos e documentos da Fundacion de inscricion obrigatoria no Rexistro de
Fundaciéns de Interese Galego, de acordo co disposto na Lei Fundacions de Interese Galego,
a publicidade dos actos rexistrados farase efectiva mediante a certificacion dos asentos

expedida polo responsable do rexistro, mediante nota simple informativa ou copia cotexada
dos asentos e documentos depositados no rexistro, previo pago das correspondentes taxas se
ese acceso implica a expedicion de certificacidns ou a entrega de copias documentais, polo
que considera que o interesado debe solicitar esa informacion ao rexistro, de conformidade
co disposto na disposicion adicional primeira da Lei 19/2013, ao tratarse dunha materia que
ten previsto un réxime xuridico especifico de acceso a informacién. De acordo co anterior,
debe solicitarse ao rexistro de fundacions seccién da Conselleria de Cultura e Turismo as
contas, subvencions e axudas publicas recibidas, orzamentos, contas anuais e informes de
auditoria de contas, inscricion no rexistro de asociacions do Goberno ou érgano
correspondente, actas e convenios de acordos que afecten a terceiros, acta fundacional,
estatutos de cargos e identificacion das persoas fisicas que os representan e identificacion dos
membros que integran o Consello de administracion. Asi mesmo, respecto das contas anuais,
dado que a Fundacién presenta os seus libros contables perante o Rexistro Mercantil, e audita
todos os anos as sias contas, proponse o acceso a esta informacion a través da consulta ao
rexistro de fundacions seccidn da Conselleria de Cultura e Turismo. Indica a Fundacién que as
copias solicitaranse por escrito, tras o pago das taxas sinaladas.

Respecto do plan de actuacion, obxectivos e indicadores, orzamentos e resultados de
exercicio a Fundacion preséntaos na Lei de Orzamentos da Comunidade Auténoma de Galicia,
dispofiible para toda a cidadania en todas as stias fases de tramitacién parlamentaria. Pode
acceder a informacion a través do seguintes enlaces:

https://transparencia.xunta.gal/tema/informacion-economica-orzamentaria-e-
estatistica/orzamentos/sector-publico

http://www.conselleriadefacenda.es/orzamentos/2019/PR/FUNDACIONS FR14.PDF

https://transparencia.xunta.gal/tema/informacion-economica-orzamentaria-e-
estatistica/contabilidade/contas-anuais

FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso 4 informacién publica
e bo goberno, de cardcter bdsico na sta préctica totalidade, establece que contra toda
resolucion expresa ou presunta en materia de acceso a informacion, podera interpofierse
unha reclamacion ante o Consello de Transparencia e Bo Goberno, con caricter potestativo e
previa a stia impugnacion en via contencioso-administrativa. Esa mesma lei, na sda disposicion

adicional cuarta, establece que a resolucién da reclamacién prevista no artigo 24
correspondera, nos supostos de resoluciéns ditadas polas Administracions das Comunidades
autonomas e o seu sector publico, e polas Entidades Locais comprendidas no seu ambito
territorial, ao drgano independente que determinen as Comunidades Auténomas.

O artigo 28 da Lei 1/2016, do 18 de xaneiro, de transparencia e bo goberno, establece gue
contra toda resolucién expresa ou presunta en materia de acceso 3 informacién publica,
podera interpofierse unha reclamacién ante o Valedor do Pobo, correspondendo a Comision
da Transparencia, de acordo co disposte no artigo 33, a resolucion das devanditas

reclamacions.
Segundo. Procedemento aplicable

O artigo 28.3 da citada Lei 1/2016 establece que o procedemento de reclamacidn axustarase
ao previsto nos paragrafos 2, 3, e 4 do artigo 24 da Lei 19/2013, que establece que as
reclamacidns contra resolucions en materia de acceso a informacion, que ten caracter
potestativo e previo & impugnacion en via contencioso-administrativa, axustaran a sda
tramitacion ao disposto na lexislacion de procedemento administrativo comuan en materia de

recursos.
Terceiro. Dereito de acceso 4 informacion publica

A Lei 1/2016, do 18 de xaneiro, recofiece no seu art. 24 o dereito de todas as persoas a acceder
a informacion publica, entendida esta como os contidos ou documentos, calquera que sexao
seu formato ou soporte, que consten en poder dalgun dos suxeitos incluidos no ambito de
aplicacién desta lei e que fosen elaborados ou adquiridos en exercicio das sGas funciéns, do
mesmo xeito que a definicidn contida no artigo 13 da Lei estatal 19/2013 que ten cardcter
basico.

O concepto de informacion publica e o dereito de acceso & mesma configiranse de forma
ampla tanto na normativa autondmica como na estatal. Os titulares do dereito son todas as
persoas, sen que o solicitante estea obrigado a motivar a sua solicitude de acceso &
informacion (art, 26.4 Lei 1/2016, do 18 de xaneiro).

O obxecto da Lei 19/2013, é ampliar e reforzar a transparencia da actividade publica e regular
e garantir o dereito de acceso a informacion relativa a aquela actividade (art. 1). No seu
preambulo sinala que a transparencia, o acceso 4 informacion publica e as normas de bo
goberno deben ser os eixos fundamentais de toda accién politica e s6 cando a accion dos
responsables publicos sométese a escrutinio, cando os cidadans poden cofiecer como se

toman as decisions que lles afectan, como se manexan os fondos piiblicos ou baixo que
criterios acttian as nosas institucions pédese falar do inicio dun proceso no que os poder
publicos comezan a responder a unha sociedade que é critica, esixente e que demanda
participacion dos poder publicos.

Pola sla banda, a Lei galega 1/2016, sinala na sia Exposicion de Motivos que a crecente
esixencia cidada de control piblico da actuacion das administraciéns aconsella a aprobacién
dunha norma gue supera os anteriores estandares e que se concreta nun texto legal que
establece esixencias engadidas de transparencia e acceso & informacién piblica.

Cuarto. Prazo para a interposicion do recurso

O artigo 28.3 da Lei 1/2016, establece que o procedemento das reclamaciéns fronte &s
resolucions en materia de acceso a informacion publica axustarase ao previsto no artigo 24
da Lei 19/2013.

O artigo 24 da Lei 19/2013 establece que fronte a toda resolucién expresa ou presunta en
materia de acceso a informacion poderd interpofierse unha reclamacién con caracter
potestativo e previo d sia impugnacion na via contencioso-administrativa.

Esta reclamacién interpofierase no prazo dun mes para contar desde o dia seguinte ao da
notificacién do acto impugnado ou desde o dia seguinte a aquel no que se produzan os efectos
do silencio administrativo.

Dado que segundo consta no expediente remitido, a resolucién impugnada ditouse con data
do 22 de novembro de 2019 e a reclamacion tivo entrada no Rexistro do Valedor do Pobo o
13 de decembro de 2019, polo que debe admitirse a reclamacion por estar presentada en

prazo.
Quinto.- Andlise do expediente

O acceso & informacién publica esta configurado na Lei como un dereito de amplo 4mbito
obxectivo e subxectivo e, especialmente, o concepto de informacién publica e, por tanto o
posible obxecto dunha solicitude de informacion que a Lei consagra é todo contido ou
documento que obre en poder dun organismo suxeito 4 norma que fose obtido ou elaborado
no exercicio das suas funcions. A obriga de proporcionar informacién a solicitude de calquera
cidadan, é unha obriga que compete ao organismo que elaborase os contidos ou documentos
no exercicio das suas funcidns, e sen que se poida remitir ao solicitante a un rexistro no que

conste a informacion ou documento solicitado.

Partindo destas premisas, analizase o informe e a resolucién impugnada a fin de determinar
se o dereito de acceso 4 informacion do solicitante foi correctamente atendido.

(1).Solicitude abusiva ou repetitiva

De acordo co establecido no artigo 18.1.e) da Lei 19/2013, a Fundacion considera que a
solicitude de acceso 3 informacion referido ao listado de contas bancarias ou outros bens, con
copia do extracto e tarxetas e teléfonos maébiles, debe inadmitirse por ser manifestamente
repetitiva ou abusiva.

O Consejo de Transparencia y Buen Gobierno no seu criterio interpretativo 3/2016, sobre esta
causa de inadmision, asocia o caracter abusivo da solicitude co feito de que non estea
xustificada coa finalidade da Lei, Existen asi dous elementos esenciais para a aplicacion desta
causa de inadmisidn, que serian que o exercicio do dereito sexa abusivo cualitativamente, o
que o exercicio do dereito poida considerarse excesivo, é dicir, cando non chegue a
conxugarse coa finalidade da Lei. Desta forma, unha solicitude pode entenderse abusiva nos
casos nos que se poida considerar incluida no concepto de abuso de dereito recollido no artigo
7.2 do Cédigo Civil, cando pola intencién do seu autor, polo seu obxecto ou polas
circunstancias en gue se realice exceda manifestamente os limites normais do exercicio dun
dereito, ou cando de ser atendida, requira un tratamento que obrigase a paralizar o resto da
xestion dos suxeitos obrigados a ofrecer a informacion.

Unha solicitude de acceso a informacion considérase xustificada coa finalidade da Lei cando
se fundamenta no interese lexitimo de someter a escrutinio a accién dos responsables
plblicos, cofiecer como se toman as decisions publicas, cofiecer como se manexan os fondos
plblicos, cofiecer baixo que criterios actuan as institucions publicas. Non estara xustificada
cando non poida ser reconducida a ningunha destas finalidades e asi resulte de acordo cunha
ponderacidn razoada e baseada en indicadores obxectivos, tefia por finalidade patente e
manifesta obter informacién que careza da consideracion de informacion publica de acordo
coa definicidn que ofrece a propia Lei.

Cando se inadmita unha solicitude de acceso & informacién por este motivo, a resolucién
debe, como ocorre ante calgquera outra, motivarse debidamente de acordo cunha
ponderacién razoada e baseada en indicadores obxectivos.

No presente caso, non parece que se dean ningunha destas circunstancia na informacién
solicitada, e en todo caso, nin se acreditan na resolucidn impugnada nin no informe remitido
a Comision, nos que non existe o mais minimo intento de acreditar o caracter abusivo da

solicitude, mais alé da sua simple alegacion. De acordo co anterior, considérase gue a dita
informacion debe ser facilitada.

(2). Informacion que non existe.

Respecto da informacion referida a retribucions percibidas pola Patroa, Director e cargos de
confianza, asesores, cargos e vogais, a Fundacién afirma na resolucion impugnada e no
informe emitido gue é unha informacion que non existe xa que non se devengan soldos,
dietas, remuneracions ou calquera outro tipo de complemento econdmico aos membros dos
érganos de goberno. Asi mesmo, non existen acordos e actuacidns encargadas ao gabinete
xuridico, non se financiaron campafias de publicidade da Fundacién e non existen actas,
rexistros ou ordens nas que se negan os dereitos informativos e peticions de informacién
publica existentes.

Respecto do contrato do servicio informatico da Web, inférmase que a paxina Web da
Fundacion é de cardcter gratuito e que non xerou ningln gasto 4 Fundacién.

No marco dunha solicitude de acceso, cando se solicita unha informacién ou unha
documentacién que non existe, ben por que non se elaborou (ainda gue fose obrigatorio
facelo pola normativa que lle sexa de aplicacién) ou ben simplemente porque non é necesario
ou non é posible elaborala porque non se dan as circunstancias para facelo, o suxeito obrigado
cumpre, indicando ao solicitante con claridade, que a informacion solicitada non existe. De
acordo co anterior, considérase axeitada a resposta dada pola Fundacidn respecto da
informacion que non existe.

(3). Actos e documentos que figuran no Rexistro de Fundaciéns de Interese Galego

Como xa se dixo nesta resolucion, a obriga de proporcionar informacién a solicitude de
calquera cidadan, & unha obriga do organismo que elaborou o contido ou documento
solicitado, neste caso a Fundacién. O feito de que unha determinada documentacion, pola
normativa que lle sexa de aplicacidn, estea depositada nun rexistro publico, non exime ao
organo titular desa informacion ou documentacion da sua obriga de dar acceso 4 mesma ante
a solicitude dun cidadan. Por tanto, non é admisible que a Fundacién pretenda que o acceso
a documentos tales como a sua propia acta fundacional, estatutos, actas, convenios e contas
anuais, entre outros, que foron elaborados por ela mesma, deba o interesado solicitalos nun
rexistro, neste caso na seccion correspondente do Rexistro de Fundaciéns de Interese Galego,
polo feito de que sexa obrigatorio que figuren nel.

Ao tratarse de contidos ou documentos elaborados ou xerados no exercicio das sdas funcidns,
debe a Fundacion, si a informacidn xa esta publicada nunha web, de acordo co artigo 22.3 da
Lei 19/2013, indicar na resolucién como pode accederse a ela sinalando expresamente o link
gue accede & informacion e, dentro deste, os epigrafes, capitulos, datos e informacions
exactas que se refiran ao solicitado, sendo requisito que a remision sexa precisa e concreta e
leve, de forma inequivoca, rdpida e directa a informacion sen necesidade de requisitos
previos, nin de sucesivas procuras, ou ben ofrecer a informacion directamente mediante o
envio de copia electrénica ou en formato papel ao solicitante, e esixindo, no caso de que de
acordo coa sua normativa proceda, as correspondentes taxas.

(4). Informacién que figura na Lei de Orzamentos da Comunidade Auténoma

Respecto da informacién na que de acordo co informe da Fundacion figura na Lei de
orzamentos da Comunidade Auténoma, ao igual que no caso anterior, debe remitirselle ao
interesado o link concreto de acceso @ mesma, ou ben remitirlle a informacién en formato
electronico ou en formato papel, sen que sexa admisible a remision xenérica a Lei de
orzamentos,

En base aos feitos e fundamentos de dereito anteriormente expresados, a Comision da
Transparencia,

ACORDA

Primeiro : Estimar parcialmente a reclamacion presentada por D. Miguel A. Delgado Gonzilez,
en representacion da Plataforma en Defensa del Sector Maritimo Pesquero de Galicia
(PLADESEMAPESGA) con data do 13 de decembro de 2019, contra a Resolucion da Fundacian
Publica Galega Camilo José Cela do 22 de novembro de 2019, pola que se estima parcialmente
a sla solicitude de acceso & informacion publica referida a documentacion de caracter

organizativo e economico da dita Fundacion.

Segundo: Instar & Fundacidn Camilo José Cela, a que, no prazo maximo de 10 dias habiles,
responda & peticion de informacién solicitada de acordo co disposto no punto quinto desta
resolucion, respectando os limites dos artigos 14 e 15 da Lei 19/2013, do 9 de decembro, e 0
artigo 22 da mesma lei, no que fai a formalizacion do acceso.

Terceiro: Instar & Fundacién Camilo José Cela a que, no prazo maximo de 15 dias habiles,
remita a esta Comision da Transparencia copia do envio ao reclamante da informacion
solicitada.

Contra esta resolucion que pon fin & via administrativa unicamente cabe, en caso de
desconformidade, interpofier recurso contencioso-administrativo no prazo de dous meses,
contados desde o dia seguinte & notificacién desta resolucién, ante a Sala do contencioso-
administrativo do Tribunal Superior de Xustiza de Galicia, de conformidade co previsto no
artigo 10.1 da Lei 29/1998, do 13 de xullo, reguladora da xurisdicion contencioso-
administrativa.

